
«ԶԲԱՂՎԱԾՈՒԹՅԱՆ ԿԱՐԳԱՎՈՐՄԱՆ ԱՄԵՆԱՄՅԱ ՊԵՏԱԿԱՆ ԾՐԱԳՐԻ
ՄՈՆԻԹՈՐԻՆԳԻ ԵՎ ԳՆԱՀԱՏՄԱՆ ԻՐԱԿԱՆԱՑՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԻՆՉՊԵՍ ՆԱԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆԻՑ ՍՏԱՑՎԱԾ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ ՎԵՐԱԲԵՐՅԱԼ
	Հ/Հ
	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

25.04.2014թ. 

N 1/4.3-1/6354-14


	1( Նախագծի հավելվածի 3-րդ կետով սահմանվում է, որ ամենամյա ծրագրի գնահատումն ամենամյա ծրագրի ընդհանրական և դրանում ներառված զբաղվածության առանձին պետական ծրագրերի գնահատման ընթացակարգ է, որն իրականացվում է սույն կարգի 8-րդ կետի համաձայն հաստատված որոշակի մեթոդաբանությամբ և պարբերականությամբ, սակայն 8-րդ կետում պարբերականության մասին խոսք չի գնում:
2( Նախագծի հավելվածի 5-րդ կետի 2-րդ ենթակետում նշված է ամենամյա ծրագրում ներառված՝ զբաղվածության պետական գործող և նոր (ինչպես նախապես փորձարկված, այնպես էլ փորձարկման ենթակա) ծրագրերի պարբերական մոնիթորինգի և գնահատման մասին: Նշված տեքստից անհասկանալի է թե ինչպես կարելի է մոնիթորինգ և գնահատում իրականացնել փորձարկման ենթակա (այսինքն չկատարված) ծրագրերի մասով, ինչն առաջարկում ենք կամ լրացուցիչ հիմնավորել կամ խմբագրել:
	1( Առաջարկությունը ընդունվել է:
2( Առաջարկությունը  ընդունվել է:

	Նախագծի հավելվածի 2-րդ և 3-րդ կետերը խմբագրվել են:

Հավելվածի 5-րդ կետի   2-րդ ենթակետը  խմբագրվել է:

	2.
	ՀՀ արդարադատության նախարարություն

05.06.2014թ. 

N 01/3752-14
	1( Նախագիծը համապատասխանում է Հայաստանի Հանրապետության Սահմանադրությանը: 


2( Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3( Նախագծում իրավական այլ ակտերի նորմերի անհարկի կրկնություններ առկա չեն: 

4( Նախագծի 1-ին կետով հաստատվող կարգի (այսուհետ` կարգ( դրույթներում առկա են  խմբագրման և հստակեցման կարիք ունեցող դրույթներ: Այսպես` 

4.1 կարգի 2-րդ և 11-րդ կետերի դրույթներն անհրաժեշտ է խմբագրել, մասնավորապես` 2-րդ կետից անհրաժեշտ է հանել «որոշակի» բառը, իսկ 11-րդ կետից «նաև» բառը:
4.2 Կարգում հստակեցման կարիք ունի «շահառուների բավարարվածության աստիճան»  արտահայտությունը:

4.3 Կարգի 5-րդ կետի դրույթներով նախատեսվում են մոնիթորինգի և գնահատման իրականացման ուղղությունները: Այս կապակցությամբ անհրաժեշտ է խմբագրել վերը նշված դրույթները` նկատի ունենալով, որ վերջիններս ըստ էության ոչ թե ուղղություններ են, այլ տարատեսակներ: 

4.4  Կարգի 6-րդ կետից անհրաժեշտ է հանել «ընդ որում» բառերը` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

         Ելնելով վերը նշվածից նախագծի դրույթներն անհրաժեշտ է խմբագրել` համապատասխանեցնելով «Իրավական ակտերի մասին» ՀՀ օրենքի 36-րդ հոդվածի պահանջներին, մասնավորապես` նորմատիվ իրավական ակտի ոճն          իմպերատիվ-հրամայական ու պաշտոնական է:
5( Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6( Օրենսդրական տեխնիկայի կանոնները մասամբ պահպանված չեն: Այսպես`

6.1 նախագծում անհրաժեշտ է նշել իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջները, մասնավորապես` նախագծում անհրաժեշտ է լրացնել «Ն» տառը, քանի որ նախագծով նախատեսվում են նորմատիվ բնույթի դրույթներ:

6.2 Կարգի 1-ին կետի դրույթներն անհրաժեշտ է խմբագրել` նկատի ունենալով  «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները, մասնավորապես` «սահմանվում են» բառերն անհրաժեշտ է փոխարինել «կարգավորվում են» բառերով:

6.3 Կարգի 10-րդ կետի դրույթներն անհրաժեշտ է խմբագրել, մասնավորապես` տեքստի շարադրանքն անհրաժեշտ է համապատասխանեցնել «Իրավական ակտերի մասին» ՀՀ օրենքի 36-րդ հոդվածի պահանջներին:

7( Նախագիծն անհրաժեշտ է համապատասխանեցնել սույն եզրակացության    4-րդ  և 6-րդ կետերին:
	4( Առաջարկություն-ները ընդունվել են:
6( Առաջարկությունները ընդունվել են:
7( Առաջարկությունը ընդունվել է:

	Նախագծի հավելվածի 2-րդ, 4-րդ, 5-րդ, 6-րդ և 11-րդ կետերը խմբագրվել են:

Նախագծում լրացվել  է«Ն» տառը  և  հավելվածի 1-ին կետը խմբագրվել է:

Նախագիծը համապատասխանեցվել է եզրակացության    4-րդ  և 6-րդ կետերին:

